
Pou Piblikasyon Imedya: 19/06/2023 GOUVENE KATHY HOCHUL

GOUVENE HOCHUL BAY NOUYOKE LWES AK SANT YO MIZAJOU SOU KALITE
LE NAN TOUT ETA A POU LENDI 19 JEN

Gouvené Hochul ak Depatman Konsévasyon Anviwonmantal (Department of
Environmental Conservation, DEC) ak Depatman Sante (Department of Health, DOH)
kontinye ap siveye kalite |1&é a depré pou detekte enpak ensandi nan foré Kanada yo,
ansanm ak ozon ak 10t polyan, ki afekte Lwés ak Sant New York lejeman jodi a. Yo
prevwa kalite Ié nan res Eta New York la nan ranje bon a modere.

"Pandan n ap kontinye siveye kalite |e a epi gad fore vanyan nou yo ap ede etenn dife
nan Quebec, lafimen ki soti nan fore Kanada yo ta dwe rete vizib, malgre enpak li pral
limite nan nivo té a", Gouvené Hochul te deklare. "Pandan lafimen yo ap deplase
atrave Lweés ak Sant New York jodi a, mwen ankouraje Nouyoké yo pou yo rete vijilan.
Si w nan yon gwoup vilnerab, siveye dénye enfomasyon yo epi si yo soti yon avi sou
kalite e a nan ete sa a, pran mezi pou w pwoteje tét ou".

Lafimen ki soti nan dife sovaj yo pral vizib nan lé a nan Lwes ak Sant New York jodi a,
lendi 19 jen, avek nivo Endis Kalite Lé (Air Quality Index, AQI) ki wo ak modere pou
polisyon patikil fen (PM2.5) yo prevwa pou rejyon sa yo. Previzyon yo kounye a montre
ke ka gen pik tanpore kote nivo AQI yo depase ranje modere, men yo prevwa AQI
jeneral pou yon peryod 24 edtan ap rete nan nivo AQI modere. Malgre ke lafimen ka
vizib nan gwo altitid, nivo sa yo rete vreman anba nivo Nouyokeé yo te fé eksperyans
nan komansman mwa sa a, epi yo pi ba pase limit ki neseé pou soti yon avi sante sou
kalite le.

Nivo modere yo se le Endis sou Kalite Le a ant 51-100, sa ki vle di kalite le a akseptab,
epi gen preyokipasyon sante modere posib pou yon ti kras kantite moun ki patikilyéman
sansib a polisyon le. Yo soti avi sante sou kalite lé yo le meteyolog yo fe previzyon sou
nivo polisyon, swa 0zon oswa ti patikil, yo prevwa ki ta dwe depase yon AQI (Endis
Kalite Le) ki gen valé 100.

Si AQI a depase 100, nou rekomande pou w revize prekosyon yo isit la jan sa nesese.
Nou ankouraje Nouyoké yo pou yo enskri pou yo ka resevwa avi sou kalite |é eta a le yo
enskri isit la.

Gen plis enfomasyon sou previzyon Kalite Le Eta New York la ki disponib isit |a.

